
   Шăпа

   Петĕр Çăлкуç | Сăвă

   Вăхăт — сăхă. Çитĕ ĕмĕр каçĕ —

Улталаймăн шăпуна пĕрех.

Этемсем килеççĕ те каясçĕ —

Пурăнăç пырать хăй йĕркипех.



Мĕншĕн çавăн пек-ши вăл, çак тытăм?

Мĕншĕн шăп çапла? Пĕлместĕп эп.

Сăлтавне камран кайса эп ыйтăп

Калаканĕ тупăнмĕ — сисеп.



Пӳрнĕ-мĕн те çуралма — пурнатпăр,

Тĕмсĕлетпĕр шав тăсма йăха,

Хамăра шанни те, тен, пурах-тăр,

Тинкеретпĕр шав малашлăха.

  